
Saopćenje za javnost

11. 02.2010. 

Traže se škole u BiH!

Beč, 11. februar - Međunarodna mreža srednjih škola (ACES) četvrti put zaredom organizira takmičenje za prekogranična školska partnerstva. Ovogodišnja tema je: „Pronađite rješenja!” a  škole Bosne i Hercegovine, kao i iz 14 zemalja učesnica mogu da podnesu prijedloge projekata do 30.04.2010. godine. Cilj projekata je iznalaženje rješenja za konflikte u školi i društvu. 

Škole iz cijele BiH se pozivaju da učestvuju u ovom takmičenju. Međunarodni žiri izabrat će najbolje projekte, a pobjednici dobijaju finansijska sredstva i podršku tokom samog provođenja projekta. U cilju lakšeg pronalaženja škola partnera, uspostavljen je i internet link na sajtu: www.aces.or.at. 

Školsku mrežu ACES osnovala je ERSTE Fondacija 2006. godine u saradnji sa neprofitnom organizacijom VČELI DOM iz Slovačke i Interkulturalni  centar iz Austrije. ACES ima za cilj da poveže nastavnike i učenike iz srednje i jugoistočne Evrope i tako premosti granice. Ovu inicijativu podržavaju i sva ministarstva obrazovanja zemalja učesnica. Do sada je 500 škola učestvovalo u projektu. Posebno je lijepo kada se škole iz zemalja kao što su Bosna i Hercegovina, Hrvatska, Srbija  Slovenija zajedno prijave za projekte”, kaže Robin Gosejohan iz ERSTE Fondacije. On je ocijenio da na taj način dolazi do sklapanja prijateljstava mladih ljudi koji zbog političkih razloga nisu do nedavno imali nikakve kontakte. 

Ove godine, zemlje koje mogu da se prijave za projekte su Albanija, Austrija, BiH, Bugarska, Hrvatska, Češka, Mađarska, Kosovo, Makedonija, Moldavija, Crna Gora, Rumunija, Srbija, Slovačka i Slovenija. 
Detaljne informacije o projektu ACES možete vidjeti na sajtu: http://www.aces.or.at 

Kontakt: 

Zinaida Ilaria, +387 61 144 310
Obala Maka Dizdara 8
71 000 Sarajevo, BiH 

NAPOMENA UREDNIKU: 

O ERSTE Fondaciji 


ERSTE Fondacija je aktivna u regionu srednje i jugoistočne Evrope. Zajedno sa svojim partnerima, Fondacija provodi niz aktivnosti radi dobrobiti društva. ERSTE Fondacija je pravni nasljednik prve austrijske štedionice, stare 190 godina ”Erste oesterreichische Spar-Casse”. Posvećenost društvu zasnovana je na historijskim korijenima: kao glavni akcionar ERSTE Fondacija štiti budućnost ERSTE Grupe kao nezavisne kompanije i ponovo investira svoj profit u aktivnosti koje promoviraju opće dobro. Ovo čini Fondaciju jedinstvenom institucijom ove vrste i veličine u srednjoj i istočnoj Evropi. ERSTE Fondacija je kreativna radionica za ideje i inovacije i buduća istraživanja. Stvaranje snažnih mreža je ključno za ovo. Zato su prvo razvijene tri strategije koje su postale tri programa Fondacije: Društveni razvoj, Kultura i Evropa. ERSTE Fondacija promoviše procese evropskih integracija obezbijeđujući platformu za razmjenu ideja, znanja i inicijativa. 

Više informacija: www.erstestiftung.org

O Interkulturalnom centru 

Interkulturalni centar je nezavisna,  neprofitna organizacija sa sjedištem u Beču, Austriji. Od 1987. godine promovira međunarodna školska partnerstva, prekograničnu saradnju u oblasti obrazovanja, međunarodni omladinski rad u Austriji i inostranstvu.  Njihovi dobro poznati projekti kao što su ACES, Omladinska mreže jugoistočne evrope i zajednica nezavisnih država podržavaju međukulturalni dijalog među zemljama Evropske Unije, istočne i jugoistočne Evrope. Interkulturalni centar dobio je od Vijeća Evrope svjetsku nagradu za širenje svijesti o globalnom obrazovanju u 2000. i 2005. godini. Interkulturalni centar postao je 1. januara 2007. godine austrijska nacionalna agencija za program „Mladi u akciji” Evropske Unije. Ima 21 zaposlenih, a njime rukovodi stručna komisija i plaćeni odbor direktora. 

Više informacija na: www.iz.or.at
O VČELI DOM-u 

VČELI DOM je neprofitno udruženje koje razvija ideje i inicijative za pomoć društvu u prevazilaženju izazova nove i ujedinjene Evrope. Udruženje igra aktivnu ulogu u pronalaženju postojećih izvora i stvaranja novih koji podstiču kulturni i društveni život u Slovačkoj, ali i u drugim zemljama, posebno u srednjoj i jugoistočnoj Evropi. VČELI DOM ima za cilj da razvije strategije, obezbijedi platforme i mreže i podrži, promovira i organizira projekte koji služe općem dobro u Slovačkoj i inostranstvu.

